
GOUVÈNÈ CUOMO FÈ NOUYÒKÈ YO SONJE POU YO BOUKLE PITIT YO PANDAN Y AP VIZITE EPI 

PANDAN YO AN VAKANS NAN PAK ETA YO 
 

Lapolis Eta a ak Lapolis Pak Eta a Bay Avi pou Tandans Danjere ki Konsène Timoun ki Pa Boukle 

 

Jodi a, Gouvènè Andrew M. Cuomo te fè Nouyòkè yo sonje pou yo boukle pitit yo pandan y ap vizite ak 

pandan yo an vakans nan Pak Eta New York pou sezon lete sa a. Kòmandan L Twoup Pwovizwa Lapolis 

Eta New York, Kaptenn Joseph A. Tripodo ak Chèf Lapolis Pak Eta New York, Richard K. O’Donnell, te fè 

yon sèl avèk Manm Komisyon Depatman Veyikil-a-Motè ak Prezidan Komite Sekirite Sikilasyon Gouvènè 

a, Barbara J. Fiala pou bay mesaj Gouvènè a pou vizitè pak eta a nan yon konferans pou laprès jodi a. 

Rapèl sa a nesesè apre lapolis te remake yon tandans danjere ki konsène vakansye ki kite pitit yo san 

boukle pandan y ap vizite pak eta a.  
 

Gouvènè Cuomo di konsa, “Pandan mwa sezon lete sa yo, lè Nouyòkè yo ak touris yo ap vwayaje nan 

anpil kote pou yo pase vakans yo ki disponib toupatou nan eta a, tankou bèl pak eta nou yo, li enpòtan 

pou kenbe otowout ak wout nou yo pwoteje pandan yo gen anpil aktivite. Sezon lete sa a, n ap amelyore 

efò lapolis toupatou nan eta a, pou asire chofè ak pasaje yo itilize senti sekirite yo epi pou kite zye yo 

sou wout la. Mwen ankouraje tout chofè yo pou yo tache senti sekirite pitit yo kòrèkteman pou fanmi yo 

kapab jwi vakans yo san pwoblèm.” 
 

Pwojè sa a asosye Lapolis Eta New York ak Lapolis Pak Eta New York nan yon ranfòsman ak kanpay 

edikasyon ant 13 jiyè ak 28 jiyè 2013. Objektif la se pou ankouraje chofè k ap vizite yo ak pasaje yo pou 

yo boukle senti sekirite yo kòrèkteman epi pou montre yo kijan li enpòtan pou yo boukle senti sekirite 

pitit yo nan senti sekirite timoun ki apwouve.  
 

Malgre siksè jeneral dènye kanpay “Click it or Ticket, Buckle Up New York” (Boukle Senti a oswa 

Kontravansyon, Boukle New York), Lapolis Eta a ak Lapolis Pak te remake yon tandans pou bese 

vyolasyon senti sekirite ak restriksyon timoun toupre pak eta a ki deyò gwo zòn lavil yo. Lapolis Pak Eta 

New York te bay plis pase 3.800 kontravansyon pou vyolasyon senti sekirite ak vyolasyon sekirite timoun 

depi ane 2011.  
 

Depi Eta New York te vin premye eta nan nasyon an pou adopte yon lwa prensipal sou senti sekirite, 

apati 1ye janvye 1985, anpil ak yon pakèt lavi moun te sove. Pousantaj moun ki konfòme yo avèk senti 

sekirite te ogmante yon fason estab, pou rive nan yon nivo rekò 91 pousan nan ane 2011. Men, aksidan 

veyikil-a-motè se kòz prensipal lanmò pou timoun ki gen laj yon ane jiska 12 zan. Dapre done 

Administrasyon Nasyonal Sekirite Sikilasyon Machin sou aksidan nan ane 2010, prèske yon mwayèn de 

timoun (ki gen laj 12 zan ak mwens nan yon veyikil pasaje) te mouri epi 235 te pran chòk chak jou. 

Pousantaj moun ki mouri sa yo kapab redui a mwatye si yo toujou itilize senti sekirite timoun yo. 
 

Sipè-Entandan Joseph D’Amico di konsa, “Twò souvan nou wè vakansye yo ki pa respekte règ pou 

boukle senti sekirite pitit yo. Lapolis Eta New York ak patnè nou yo nan lapolis la ap travay san pran souf 

pou ranfòse lwa a ak konfòmite avèk senti sekirite. Ansanm nou kapab redui plizyè chòk ak ka lanmò 

akòz senti sekirite ki pa boukle.” 
 

Manm Komisyon Biwo Pak, Lwazi ak Konsèvasyon Istorik, Rose Harvey, di konsa, “Senti sekirite sove lavi 

moun, pwen. Sipè-Entandan D’Amico ak Lapolis Eta New York ak Manm Komisyon Fiala ak moun ki nan 

DMV se te bon jan patnè nan ede simaye mesaj sa a pou plis pase 60 milyon moun ki vizite pak nou yo 

chak ane. Li trè enpòtan pou vizitè yo boukle senti yo andedan pak nou yo sèlman jan yo ta fè sou 

otowout la oswa sou yon wout konte a. Eksitasyon ak bote ki ofri nan andedan pak nou yo kapab sèvi 

kòm yon distraksyon pou anpil moun epi senti sekirite ak restriksyon timoun ede moun ki jwenn tèt yo 

sanzatann nan sitiyasyon danjere.” 
 

Chèf Lapolis Pak Eta New York, Richard O’Donnell, di konsa, “Li enpòtan anpil pou vizitè pak yo reyalize 

menmsi y ap vwayaje nan vitès 10, 20 oswa 30 mph (mil pa èdtan) andedan pak nou yo, yo dwe pran 

bon jan prekosyon dèyè volan an pou tèt yo ak pou fanmi yo. Anpil ak yon pakèt fwa nou te reponn pou 

yon sèn epi nou te idantifye senti sekirite ak bon jan senti sekirite timoun te swa evite chòk grav oswa te 

sove lavi moun. Yon aksyon nan twa segonn pou boukle senti sekirite a gen menm valè avèk 

envestisman ki kapab sove lavi moun finalman.” 
 

Prezidan Komite Sekirite Sikilasyon Machin Gouvènè a, Barbara J. Fiala, di konsa, “Itilizasyon senti 

sekirite nan nivo ki pi wo Eta New York te janm wè, men nou toujou gen anpil chofè pou jwenn. Nou p 

ap satisfè jouk lè tout chofè yo reyalize itilizasyon senti sekirite se sèl fason ki pi efikas pou evite ka 

lanmò ak chòk nan aksidan veyikil-a-motè. Boukle yon senti sekirite pa koute anyen epi li sove lavi 

moun.”  
 

Evènman jodi a ap fèt anmenmtan avèk yon evènman nan moman anpil aktivite lè vizitè yo ap vwayaje 

nan pak eta a toupatou nan Eta New York, epi objektif eta a se pou vizitè yo rive epi ale san pwoblèm. 

Ogmantasyon itilizasyon senti sekirite se youn nan fason ki pi efikas pou redui chòk ak ka lanmò ki 

asosye avèk aksidan machin.  

